
Mit da Kui 

Da Ruckendorfer Sepp is a fleißiga Mo, 

aus seen kloan Wirtschaft'l mocht er, wos er ko. 

A Roß is net d'rin und a fir an Ochs'n is's z'kloa, 

d'rum nimmt er see Kui her, a zum Ockan sogor. 

Amoi sponnt er d'Kui ee draußt auf seen Ocka, 

do is des Viech eam davo, er wü's no pocka. 

Owa grod' no is Loatseu dawischt a der Mo, 

sunst wa's eam iwahaupt auf und davo. 

Ob's a Wesp'n hot g'stocha oda ob's stierat is g'west, 

hoamzui rennt's, da Sepp zaht z'ruck hint'n fest. 

Beim Pforra vobei schwitzt er scho und keicht. 

's „G'lobt sei Jesus Christus!“ geht do net leicht. 

„Wohi rennst' denn so schnö?“ schreit da Pforra eam zui. 

Da Sepp draht si um: „Des woaß Gott und de Kui! “ 

